
LA KOROJ BATU 

Dum ses mezsomerfestoj, kvin Juloj 
servis patro en monda milit'
kiel ĉiuj tiamaj junuloj
devis fari, ne eblis evit'.

Pasis centoj da tagoj koŝmaraj
ĉe l' fronto sub daŭra minac' 
en timo kaj zorg' pro gekaraj
kaj revoj pri viv' en pac'.
La koroj batis, sed malsatis.

Por elteni en tiu detruo
iĝis muta, malplena la kor'.
El la kava, dolora vakuo
forpeliĝis kompato kaj plor' .

Poste li sin neniam retrovis.
Do, malgraŭ ke al famili'
li doni plej bonan ja provis,
en dua generaci'
nun koroj batas, sed malsatas.

Pli frakasas milito nuntempa,
pli kruelas en ĝi la infer'.
Ruiniga perfort' sange trempa
celas ĉiun kaj ĉion sur ter'.

Ĉu ĉesigi ĝin nin ne koncernu? 
Ni rompu la ĉenon de l' ĝem'!
Kunvivi en paco ni lernu
ke povu en komprenem'
la koroj bati sen malsati.


